
O‘QITISHNING MAQSAD 
VA VAZIFALARINI 
TALABALARNING BO‘LAJAK 
PEDAGOGIK FAOLIYATINI 
MODELLASHTIRISH SIFATIDA
Murodova Umida Dilmurodovna
Nizomiy nomidagi O‘zbekiston milliy pedagogika universiteti 
“Surdopedagogika va maxsus pedagogikaning klinik asoslari” kafedrasi 
dotsenti

Annotatsiya: Ushbu maqolada o‘quv lug‘atida leksik materialni tanlashning didaktik tamoyillari va mezonlari ko‘rib 
chiqiladi. Shuningdek, lug‘atning tuzilishiga qo‘yiladigan didaktik talablar keltiriladi. Lug‘at tanlovi asosan turli akademik 
va ta’lim darajasidagi olimlar tomonidan qo‘llaniladi. Maqolada muallifning asosiy vazifasi tayyorlangan materialni o‘rga
tuvchi tizim sifatida shakllantirish va izohlashdan iborat. Bo‘lajak lug‘at matnini ochib berish hamda lug‘at modelini qurish 
asosiy maqsadlardan biridir. Binobarin, o‘qitish metodlari va usullarini aniqlash muhim ahamiyat kasb etadi.

Kalit so‘zlar: matn, motivatsiya, didaktika, komponent, kategoriya, tizim, jarayon, terminologiya, bilim, malaka, telekonfe-
rensiya, magistratura, innovatsiya, material, sikl, mobilizatsiya, axborot, gnostik, ma’lumotnoma, atama, lug‘at.
Abstract: This article examines the didactic principles and criteria for selecting lexical material for a textbook. It also 
outlines the didactic requirements for dictionary structure. The selection of dictionary content is primarily applied by 
scholars at various academic and educational levels. The author’s main objective in this article is to develop and explain 
the prepared material as a teaching system. This involves presenting the text of the future dictionary and constructing a 
dictionary model. Consequently, it includes defining teaching methods and techniques.

Key words: text, motivation, didactics, component, category, system, process, terminology, knowledge, skills, telecon-
ference, master’s degree, innovation, material, cycle, mobilization, information, gnostic, reference book, term, dictionary.
Аннотация: В данной статье рассматриваются дидактические принципы и критерии отбора лексического мате-
риала для учебника. Также представлены дидактические требования к структуре словаря. Подбор словарного 
материала в основном осуществляется учёными различных академических и педагогических уровней. Главная 
задача автора статьи – формирование и объяснение подготовленного материала как учебной системы. Она 
заключается в раскрытии текста будущего словаря и построении его модели. Следовательно, это предполагает 
определение методов и приёмов обучения.

Ключевые слова: текст, мотивация, дидактика, компонент, категория, система, процесс, терминология, знания, 
умения, телеконференция, магистратура, инновация, материал, цикл, мобилизация, информация, гностический, 
справочник, термин, словарь.

KIRISH
O‘zbekiston Respublikasi mustaqilligining dastlabki kunlaridanoq xalqning, ayniqsa o‘qib kelayotgan avlod-

ning ta’limi va tarbiyasini takomillashtirishga katta e’tibor qaratayotgan mamlakatda malakali kadrlar tayyorlash 
jiddiy ehtiyojga aylandi. Ta’lim tizimining tubdan isloh qilinishi, O‘zbekiston Respublikasining davlat siyosatida 
ustuvor yo‘nalish deb tan olinganligi raqobatbardosh pedagogik kadrlar tayyorlash sohasida ham asosiy va aniq 
vazifalarni belgilab berdi. O‘qitishni tashkil qilishning nutqiy-kommunikativlikka, intensiv pedagogik texnologi-
yalarga, o‘quv-metodik majmualarni qurishning yangi didaktikasiga yo‘naltirilgan yangi shakllari talab etilm-
oqda. Davlatchilik asoslarini mustahkamlash hamda O‘zbekiston Respublikasining intellektual va ilmiy-texnik 
mustaqilligini ta’minlash, ijtimoiy-iqtisodiy va ma’naviy-siyosiy hayotimizdagi o‘zgarishlar mazmun va badiiy 
saviyasi jihatidan yangi sifatdagi o‘quv adabiyotlarini yaratishni talab etadi. Butun ta’lim tizimini respublikada 
va chet ellarda ta’lim, fan, texnika, texnologiyalar va iqtisodiyot sohasidagi eng yangi yutuqlar asosida ishlab 
chiqilgan zamonaviy darsliklar va o‘quv qo‘llanmalari, shuningdek, o‘quvchi yoshlarning ma’naviyatini tarbi-
yalash va takomillashtirish masalalariga oid adabiyotlar bilan ta’minlash dolzarb masala hisoblanadi.

Bunda o‘quv jarayonini axborotlar bilan ta’minlash ta’lim tizimining tuzilmasiga – uning ko‘p bosqichlili-
giga, izchilligiga va moslashuvchanligiga javob berishi kerak. O‘zbekiston Respublikasining Birinchi Prezidenti 
I.A. Karimov Oliy Majlisning to‘qqizinchi sessiyasida o‘quv jarayonini axborotlar bilan ta’minlashning muhimligi 

haqida shunday degan: “Biz darslik yaratishga eng ilg‘or va eng sharafli vazifa sifatida qarashimiz, yaxshi 
darslik yaratgan odamlarni boshimizga ko‘tarishimiz kerak”. Lug‘atlar, shu jumladan pedagogik atamalar lug‘at-
lari, o‘quv qo‘llanmalarining asosiy komponentlaridan biri hisoblanadi. Shuning uchun ham biz tanlagan “Oliy 
ta’lim tizimida talabalarning kasbiy sifatlarini shakllantirishda pedagogik atamalarning amal qilishi (pedagogik 
sikldagi o‘quv fanlari misolida)” mavzusi dolzarb hisoblanadi.

MAVZUGA OID ADABIYOTLAR SHARHI
O‘quv lug‘atlarining nazariyasini ishlab chiqish o‘zining qadimiy tarixiga ega bo‘lib, atamalar lug‘atini tuzish-

gacha rivojlantirilgan; bunday lug‘atlarda, avvalo, u yoki bu fanning o‘ziga xos xususiyatlari namoyon bo‘ladi. 
Lug‘atlar har bir bosh so‘z va umuman so‘zlik (lug‘atga kiritiladigan so‘zlar ro‘yxati) haqidagi ma’lumotni izlash 
usuliga ko‘ra izohli va namoyishli lug‘atlarga bo‘linadi. Janrga mos axborot verbal semantizatsiyalovchi bo‘laklar 
(so‘zlar, so‘z birikmalari va h.k.) yordamida ifodalanadigan lug‘atlar tushuntiruvchi lug‘atlar deb ataladi.

Tushuntiruvchi lug‘atlar bir tilli (izohli) va tarjimaviy bo‘lishi mumkin. Bunda mavzu nomi birliklari tarjima 
ekvivalentlari yoki chiqish tilidagi semantizatsiyalovchi matn bo‘laklari (izohlar) yordamida berilishi mumkin. 
Chastotali lug‘at – tushuntiruvchi lug‘atlarning o‘ziga xos turi hisoblanadi. Lug‘atning bu tipiga xos axborot 
sonlar yordamida ifodalanadi.

TADQIQOT METODOLOGIYASI
mustaqillik va demokratiya mafkuralariga, davlatimizning ta’lim masalalari bo‘yicha asosiy hujjatlariga 

– O‘zbekiston Respublikasining “Ta’lim to‘g‘risida”gi, “Kadrlar tayyorlash bo‘yicha milliy dasturi to‘g‘risida”gi 
qonunlariga, I. A. Karimovning ilmiy asarlari va chiqishlariga, Sharqning buyuk ensiklopedist-olimlarining mero-
siga, jamiyatning ma’naviy madaniyatini tiklashning konseptual g‘oyalariga asoslanadi.Tadqiqot atrofimizdagi 
olam hodisalari va jarayonlarining bog‘lanishlari, rivojlanishi, o‘zaro bog‘liqligi va yaxlitligi haqidagi falsafiy 
qoidalarga, shaxs va uning rivojlanishining ko‘p omilliligiga, pedagogik psixologiyaga, didaktik asoslarga hamda 
metodik tizimga tayanadi.

Tadqiqot quyidagilardan iborat:

•	 tadqiqotga ilmiy-nazariy yondashuv;

•	 “pedagogik atamalar” tushunchasining nazariy asoslab berilishi;

•	 bo‘lajak o‘qituvchilarni pedagogik atamalardan amaliy faoliyatda foydalanishga tayyorlash mezonlari.

Pedagogik atamalar o‘quv lug‘atining didaktik asoslarini takomillashtirish jarayoni ilmiy jihatdan asoslab 
berildi.

O‘quv tipidagi ikki tilli atamashunoslik lug‘atini yaratishning didaktik tizimini takomillashtirish va undan 
real o‘quv sharoitida foydalanish jarayoni, umuman, didaktik tizimning hamda uning ichki tuzilmalarining tala-
balarning tegishli nutq malaka va ko‘nikmalariga o‘quv-tarbiyaviy ta’siri ko‘rsatildi. O‘quv-pedagogik jarayonni 
optimallashtirish yo‘llari va shart-sharoitlari, bosqichma-bosqichligi, shakllari, metodlari hamda vositalari (shu 
jumladan, majmua holida) aniqlandi.Talabalarning leksik materialni o‘rganishi bo‘yicha tavsiyalar, innovatsion 
metodlar va eng yangi metodik qo‘llanmalardan foydalanilgan holda o‘tiladigan nostandart darslar seriyasi 
ishlab chiqildi. O‘zbek tilidagi o‘quv tipidagi atamashunoslik lug‘atini takomillashtirish va taqdim etish, tala-
balarning pedagogik atamalarni hamda nutq ko‘nikmalarini o‘quv lug‘atiga tayangan holda o‘zlashtirishi bo‘yicha 
tavsiyalar ilmiy jihatdan asoslandi. Nazariy va didaktik tadqiqot natijalari, xulosalari, tadqiqot davomida ishlab 
chiqilgan dissertatsiya materiallari oliy o‘quv yurtlarida maxsus kurslar bo‘yicha mutaxassislik fanlarini o‘zlash
tirish jarayonida pedagogik atamalarning ikki tilli lug‘atlarini takomillashtirishda, talabalar uchun ma’ruzalar va 
amaliy mashg‘ulotlar materiallarini tayyorlashda, o‘qituvchilar malakasini oshirish kurslarida, shuningdek, butun 
ta’lim tizimi o‘qituvchilari tomonidan foydalanilishi mumkin.

TAHLIL VA NATIJALAR
Mashg‘ulotlarda nutq xulqining modeli, shuningdek nutq faoliyatining asosiy hamda murakkab turlarida 

malaka va ko‘nikmalarni shakllantirish hajmi va ketma-ketligini ko‘rsatib beradi. Masalan, quyi kurs talabalari 
nafaqat konspektlar, balki o‘z tengdoshlariga xatlar ham yozishlari shartmi? Pedagogika oliy o‘quv yurtlarida 
2-kurs talabalariga pedagogikani o‘qitishda malaka va ko‘nikmalarni birinchi navbatda shakllantirish zarurmi? 
Talabalar kasbiy o‘qitish kurslarida qanday malaka va ko‘nikmalarning bir-biriga bo‘ysunadigan tartibdagi ro‘yxati 
tuziladi va ularni pedagogika darsligida shakllantirish tartibi aniqlanadi? Agar darslik o‘quv fanini o‘zlashtirish-
ning boshlang‘ich bosqichi uchun mo‘ljallangan bo‘lsa, u holda nutq faoliyatining har bir turida belgilangan 
malaka va ko‘nikmalar yig‘indisini hosil qilishga talaba tayyorligini tekshirish uchun kirish darsi (bir necha dars 

ham bo‘lishi mumkin) ko‘zda tutilgan bo‘lishi kerak. Darslikning keng ma’nodagi mavzusi (maktab darsligidagi 
umumiy ta’limiy va tarbiyaviy mavzular, oliy o‘quv yurti darsligidagi kasbiy va maxsus mavzular, talabalarni 
kasbga o‘qitish sohasidagi xulqiy mavzular va h.k.), shuningdek uning mamlakatshunoslikka yo‘naltirilgan-
ligi avval umumiy ko‘rinishda aniqlanadi (masalan, fan tarixi, texnika bugun va ertaga, turmush manzaralari, 
maxsus jurnallardan olingan maqolalar). So‘ngra katta hajmli va puxta manba-matnlarni to‘plash jarayoni bosh-
lanadi. Masalan, darslik ustida ishlash davomida o‘quv matnlari va dialoglar, topshiriqlar, alohida mashqlar 
yaratishda asos bo‘lib xizmat qiluvchi matn materiallarini shartli ravishda shunday atash mumkin.

Matnlarning janrlari va manbalari turli-tuman yoki qat’iy cheklangan bo‘lishi mumkin. Biroq darslikning 
barcha matnlariga umumiy psixologik va metodik talablar ajratib ko‘rsatiladi: matn talabalar uchun qiziqarli 
bo‘lishi – o‘quv faniga oid yangi, his-tuyg‘ularga boy, baholovchi yoki irodani qo‘zg‘atuvchi ma’lumotlarga ega 
bo‘lishi, kompozitsion yoki mantiqiy tuzilishga ega bo‘lishi, mamlakatshunoslik yoki lingvomamlakatshunos
likka oid ma’lumotlarga ega bo‘lishi kerak.

Tanlab olinadigan matnlar bir xil va nasihatomuz bo‘lmasligi, hatto o‘qitishning boshlang‘ich bosqichi uchun 
o‘quv materialida ham muallifning individual xususiyatlari saqlanib qolishi kerak; muallif yoki matn manbasiga 
(gazeta, jurnal, ensiklopediya va h.k.) havolalar berish o‘quv materialining ishonchliligini oshiradi va demak, 
talaba uchun qo‘shimcha motivatsiya yaratadi. Va nihoyat, darslik matnlari mamlakatimizning turmush tarzini 
ifodalovchi muhim yaxlit manbani tashkil etadi. Ish jarayonida butun matn materialiga ikki-uch marta qaytish, 
bunda uning mazmun jihatini va hajmini qayta tekshirish zarur. Shuning uchun ham dastlabki matn materiali 
avval darslik matnlariga, shuningdek uncha katta bo‘lmagan matn-ma’lumotlar, matn-syujetlar, matn-vaziyatlar 
va h.k. asosida qurilgan topshiriqlar va mashqlarga bo‘lgan real ehtiyojdan ortiq bo‘ladi. Bu ishlar o‘quv tipi-
dagi lug‘atni yaratish uchun tayyorgarlik bosqichi hisoblanadi. Lug‘atning atamaviy materialini tanlab olish bir 
necha bosqichdan iborat bo‘lib, lug‘atdagi leksik materialning sifat va miqdoriy tarkibi ma’lum darajada o‘qitish 
bosqichida aniqlanadi. O‘qitishning jadallashtirilgan (prodvinutiy) bosqichi uchun leksik material funksional-stil-
istik asosda tanlab olinadi va tuzatish kurslarida mustahkamlanadigan guruhlar (plastlar) ajratiladi. Lug‘atdagi 
leksik materialning miqdoriy tarkibi o‘qitishning maqsad va sharoitiga bog‘liq bo‘ladi.

Odatda metodistlar ilgari surilgan bosqich uchun 3500 birlikdan iborat leksik minimumni belgilab oladilar. 
Leksika miqdori odatda lug‘at uchun emas, balki o‘qitish bosqichi uchun belgilanishini ta’kidlab o‘tamiz va u 
leksik boylikka moslashtiriladi [Denisov va b.]. Ma’lumki, lug‘at uchun va o‘qitishning ilgari surilgan bosqichi 
uchun leksik tarkibdan ko‘ra, tadqiqotchilar guvohlik berishicha, real lug‘at boyligini 5 martadan ko‘proqqa 
oshiradigan potensial (salohiyatli) lug‘at boyligi muhimroq hisoblanadi. Ilgari surilgan bosqich lug‘ati uchun 
atamalarning asosiy qismi odatda tegishli chastotali (so‘zlarning tez-tez qo‘llanilishi) lug‘at ro‘yxatlari asosida 
tanlab olinadi. “Matnning statistik tuzilmasining umumiy qonuniyatlaridan biri shundan iboratki, matn va til 
xususiyatlaridan qat’iy nazar, tez-tez qo‘llaniladigan so‘zlarning nisbatan kichik guruhi tez-tez ishlatiladigan 
so‘zlarning katta qismini qamrab oladi. Masalan, 1000 ta tez-tez qo‘llaniladigan so‘zlar barcha qo‘llaniladigan 
so‘zlarning o‘rtacha 65-70% iga, 2500 ta tez-tez qo‘llaniladigan so‘zlar 70-80% iga to‘g‘ri keladi” [Frumkina, s. 
15]. Yuqorida aytib o‘tilganidek, ro‘yxatni keyingi ishlab chiqish o‘qitish bosqichi bilan belgilanadi. Ilgari surilgan 
bosqich uchun leksikaning avvalgi bosqichda o‘zlashtirilgan hajmini, shuningdek lug‘at va til topqirligining shakl
langanlik yoki shakllanmaganlik darajasini aniqlab olish zarur bo‘ladi. Lug‘at mualliflari ilgari surilgan o‘qitish 
uchun talabalarning berilgan toifasiga mo‘ljallangan ro‘yxat ko‘rinishidagi lug‘atga ega bo‘lishi (olishi yoki yara
tishi) kerak. Tez-tez ishlatilish mezoni asosida tanlab olingan so‘zlar massiviga mavzuviy hamda kommunikativ 
tamoyillar, shuningdek metodik jihatdan maqsadga muvofiqlik tamoyili asosida tanlab olingan so‘zlar qo‘shiladi.

Mavzuviy va kommunikativ zarur bo‘lgan leksika manbalari – tanlangan o‘qitish tipi uchun dolzarb bo‘lgan 
muloqot sohasi, mavzular va vaziyatlardir. Fan va texnikaning turli sohalari mutaxassislariga mo‘ljallangan 
darsliklar uchun mavzuviy leksika manbai sifatida atamalar lug‘atlaridan foydalaniladi. Leksik tarkib bilan 
bir vaqtda nutqning tegishli o‘quv funksional uslubiga xos bo‘lgan so‘z hosil qiluvchi modellarni ham tanlab 
olish metodik jihatdan maqsadga muvofiqdir. Lug‘atning leksik ro‘yxatini tuzishning so‘nggi bosqichi – lug‘atni 
darslik uchun tanlab olingan matnlarning leksik tarkibi bilan solishtirishdir. Leksik massivlarning deyarli mos 
tushishi matnlar qoniqarli tanlab olinganligidan dalolat beradi. Bu bosqichda matn hosil qiluvchi yoki o‘tuv
chi, ya’ni tuzilgan ro‘yxatga kirmagan, biroq matn syujeti yoki voqealarning mantiqiy rivojlanishi tushunarsiz 
bo‘lib qoladigan so‘zlar aniqlanadi. Bunday so‘zlar lug‘atga kiritilishi kerak, lekin ularni o‘zlashtirilishi majburiy 
bo‘lgan so‘zlar qatoriga, ya’ni faol lug‘at tarkibiga kiritish shart emas. Bunday so‘zlar miqdori 2% dan oshmasligi 
kerak. Shundan so‘ng muallifning asosiy vazifasi – tayyorlangan materialni o‘rgatuvchi tizim sifatida shakllan-
tirish, izohlash, bo‘lajak lug‘at matnini ochib berish, lug‘at modelini qurish, ya’ni o‘qitish metodi va usullarini 
aniqlashdan iborat. Bu avvalo pirovard maqsad yo‘lida erishilishi yoki hal qilinishi kerak bo‘lgan oraliq maqsad 
va vazifalarni belgilashni, nutq faoliyatining turli ko‘rinishlarida berilgan malaka va ko‘nikmalar qaysi materialda 
va qanday ketma-ketlikda shakllantirilishini aniqlashni, diqqat-e’tibor va xotira mexanizmlarini rivojlantirishni 
qanday amalga oshirishni, qanday mashqlar tizimi zarur nutq xulqining shakllanganligini ta’minlashini anglatadi 
[Passov; Sosenko; Skalkin; Motina].

Zamonaviy lug‘atdan foydalanib o‘tiladigan mashg‘ulot o‘rgatuvchi birlik sifatida quyidagi asosiy qismlarning 
birligi bilan tavsiflanadi:

1)	 maqsadli qurilma;

2)	 mashg‘ulot maqsadlarini qamrab oluvchi atamashunoslik materialining ma’lum porsiyasining (qismining) 
taqdimoti;

3)	 nutq mashqi;

4)	 ko‘chirish ko‘nikmalarini hosil qiluvchi mashq.

Bu qismlar birgalikda umumiy o‘qitish oldida turgan murakkab kommunikativ maqsadlarning bir qismi sifa-
tida muayyan kommunikativ vazifani hal qilish imkonini beradi. Dars vaqtida talaba hamda o‘qituvchi faoliyatida 
aniq chegaralarning belgilab berilishi zamonaviy mashg‘ulotning o‘ziga xos xususiyatidir. Talaba hamda o‘qituv
chi uchun ikkita alohida kitob yaratilishi materialning o‘zlashtirilishiga rahbarlik qilish muammosini yanada 
muvaffaqiyatli hal qilish imkonini beradi. Bu holda muallif pedagogik amaliyotida to‘plangan va lug‘atdan sama-
rali foydalanishga sezilarli darajada yordam beradigan aniq metodik usullarni taklif qilish imkoniyatiga ega 
bo‘ladi.

XULOSA VA TAKLIFLAR
Talabalar, ularning his-tuyg‘ulari, mashg‘ulotlardagi faollik darajasini kuzatish, ular bilan darsgacha va 

darsdan keyin o‘tkazilgan suhbatlar, anketa so‘rovnomalari natijalarini o‘rganish va tahlil qilish quyidagicha 
xulosa chiqarish imkonini berdi: asosiy maqsadli yo‘nalishlar bo‘yicha: Talabalarning o‘zbekcha o‘quv lug‘atidan, 
uning tuzilishi va o‘tkazilishining didaktik hamda metodik tamoyillaridan, atamalarni o‘rganish, yangi materialni 
mustahkamlash, undan foydalanish ko‘nikmalarini rivojlantirishning bosqichma-bosqichligidan, bu bosqichlar 
jarayonini takomillashtirishdan, pedagogik jarayonni rejalashtirishdan, o‘rganilayotgan atamalarning didaktik 
jihatdan to‘yintirilganligidan, uning tarbiyaviy imkoniyatlaridan, tushunarliligi hamda talabalar kuchi yetadigan 
darajadagi murakkabligidan, pedagogik atamalardan yozma va og‘zaki foydalanish ko‘nikmalarini rivojlanti-
rishdan, turli metodlar, ularning xilma-xilligidan, eng yangi vositalardan, ularning metodlar, usullar va vosita-
lardan foydalanishdagi moslashuvchanligi va variativligidan, shuningdek, ularning bir maqsadga qaratilgan-
ligidan foydalanishi aniqlandi. Talabalarning ma’lum ko‘nikmalari “oddiydan murakkabga” tamoyiliga asoslanib 
tuzilgan mashq va topshiriqlar jarayonida shakllantiriladi. Bu ko‘nikmalarni rivojlantirishning asosiy metodlari 
bosqichma-bosqichlik, majmuaviylik, tizimiylik hamda og‘zaki usullardan yozma va amaliy-nutqiy usullarga 
sekin-asta o‘tishdan iborat.

Eksperimentda nafaqat o‘zbekcha o‘quv lug‘atining didaktik asosi, balki uning o‘quv amaliyotida qo‘llani
lishining didaktik asoslari (tizimiyligi) va metodik tizimi pedagogika fanidan dasturiy material hamda amaldagi 
darsliklarga tayangan holda aprobatsiya qilindi.

Quyidagi didaktik va metodik tizimlar takomillashtirildi: talabalarning o‘quv lug‘ati bilan ishlashga bo‘lgan 
qiziqishini faollashtiruvchi motivatsion ta’sir tizimi; mashg‘ulotlarning konkret mavzularini ochib berish, masalan, 
pedagogik atamalardagi farqlar va qarama-qarshiliklarning talabalarni darslik va o‘quv tipidagi o‘zbekcha alifbo 
lug‘ati ustida ishlashga yo‘naltiruvchi mosligini o‘rganish.

Eksperiment jarayoniy didaktik asoslarni takomillashtirish talabalarning bilim, malaka va ko‘nikmalariga 
ijobiy ta’sir ko‘rsatishini isbot qildi. Talabalarning bo‘lajak faoliyatini modellashtirish natijasida muloqot sohalari 
va vazifalarining ro‘yxati tuziladi, har bir soha ichida talabalarning ijtimoiy rolini tahlil qilish asosida muloqot 
mavzulari va holatlari yanada aniq belgilab berilishi mumkin. Ro‘yxatlar real muloqotni kuzatish, anketa 
so‘rovlari o‘tkazish, mutaxassislardan maslahat olish orqali tuziladi. Ma’lum ijtimoiy toifalarning xatti-harakatlari, 
kommunikatsiya ishtirokchilarining intensiyalari (kommunikativ maqsadlari), mumkin bo‘lgan nutqiy javoblari va 
odatdagi dialog olib borish taktikasi qadam-baqadam bayon qilinadi.

O‘z oldiga og‘zaki nutq muloqot ko‘nikmalarini rivojlantirishni maqsad qilib qo‘ygan darslikda nutq 
etikasidan (madaniyatidan) foydalanishni yuzaga keltiruvchi vaziyatlar albatta mavjud bo‘lishi kerak. Bunda 
nafaqat rasmiy ijtimoiy rollar – talaba-amaliyotchi, stajor-ishlab chiqaruvchi, stajor-tadqiqotchi, ishlab chiqarish 
ta’limi o‘quvchisi, yo‘lovchi, xaridor, tomoshabin va h.k., balki norasmiy rollar – o‘g‘il, aka yoki uka, it egasi, 
guruhning norasmiy yetakchisi, do‘st, tanish-bilish, havaskor qo‘shiqchi va boshqalarni ham qamrab olish zarur. 
Atamashunoslik materialini tuzishda yuqoridagidek bayon qilish asosida dialog birliklarining til tiplari ishlab 
chiqiladi va o‘zbek tilining etik-nutqiy vositalari to‘plami shakllantiriladi. Talabalar ko‘p vaziyatlarda, masalan, 
ijtimoiy va madaniy sharoitlarda ijtimoiy va nutqiy xulqqa ega ekanliklarini, mutaxassislar esa muloqotning 
kasbiy sohasida ham shunday xususiyatlarga ega ekanini nazarda tutish kerak. Muloqot taktikasi turlarining 
xilma-xilligi o‘quv lug‘atining metodik jihatini tashkil etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

